ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

426. fundur byggðarráðs Húnaþings vestra, haldinn mánudaginn 13. febrúar 2006 kl. 10:00 á skrifstofu sveitarstjóra.

Dagskrá:

1. Fundargerðir stjórnar SSNV frá 4. okt. sl., 26. okt. sl., 8. des. sl., og 16. jan. sl.

2. Bréf Sambands íslenskra sveitarfélaga.

3. Viðræður við Ólaf Benediktsson v/ minja á Víðidalstunguheiði.

4. Tilkynning um landsfund jafnréttisnefnda.

5. Tillögur starfshóps um stefnumótun í fræðslumálum Húnaþings vestra.

6. Bókun v/ afgreiðslu fjárhagsáætlana.

Afgreiðslur:

1. Til kynningar lagðar fram fundargerðir stjórnar SSNV frá 4. október. sl., 26. október. sl., 8. desember. sl., og 16. janúar sl. Heimir Ágústsson kynnti efni fundargerðanna.
2. Fram lagt bréf Sambands ísl. Sveitarfélaga. Í bréfinu er kynnt dagskrá ráðstefnu um tækifæri íslenskra sveitarfélaga í alþjóðlegu tilliti. Ráðstefnan verður haldin í Reykjavík 23. febrúar nk.
3. Til fundarins er mættur Ólafur Benediktsson. Kynnti hann áform áhugafólks um varðveislu minja á Víðidalstunguheiði. Óskaði hann eftir því að sveitarfélagið leiti umsagnar Samvinnunefndar miðhálendisins á áformum um endurbyggingu skála við Skammá á Víðidalstunguheiði og þess að skálinn verði færður inná aðalskipulag Húnaþings vestra. Einnig að óskað verði umsagnar Minjavarðar Norðurlands vestra á fyrirhuguðum framkvæmdum.
4. Fram lögð tilkynning um landsfund jafnréttisnefnda. Fundurinn verður haldinn 17. og 18. febrúar nk. Byggðarráð hvetur félagsmálaráð til að senda fulltrúa á landsfundinn.

5. Fram lagðar tillögur starfshóps um stefnumótun í fræðslumálum Húnaþings vestra. Tillögurnar lagðar fram ásamt skýrslu frá Glax-viðskiptaráðgjöf ehf. Starfshópurinn mun halda kynningarfund fyrir sveitarstjórn, fræðsluráð, skólastjórnendur og fulltrúa starfsmanna og foreldra fimmtudaginn 16. febrúar nk. kl. 16:00. Byggðarráð þakkar starfshópnum fyrir vel unnin störf.
6. Í tengslum við afgreiðslu fjárhagsáætlunar ársins 2006 og þriggja ára áætlunar, 2007, 2008 og 2009 fyrir sveitarsjóð Húnaþings vestra og fyrirtækja samþykkir byggðarráð að senda Eftirlitsnefnd með fjármálum sveitarfélaga eftirfarandi samþykkt:
“Fjárhagsáætlun ársins 2006 sem samþykkt var af sveitarstjórn Húnaþings vestra þann 15. desember sl. inniber neikvæða niðurstöðu fyrir A-hluta og B-hluta, samtals kr. 72.453.000-

Megin ástæða þessarar niðurstöðu, hvað A-hlutann varðar, er  að erfitt hefur reynst að draga úr rekstrarkostnaði þrátt fyrir að nokkuð hafi þokast í því efni. Í fámennu sveitarfélagi sem nær yfir þéttbýli og dreifbýli er umfang þjónustunnar mikið og hefur farið vaxandi. Rekstrarvandi sveitarfélagsins er viðvarandi hvað það varðar að það mun taka lengri tíma að draga úr rekstrarkostnaði. Vilji sveitarstjórnar er að það verði gert og kemur það m.a. fram í þriggja ára áætlun sveitarfélagsins.

Annað sem skýrir umrædda niðurstöðu áætlunarinnar er að í tekjuáætlun var ekki tekið tillit til sérstakra framlaga Jöfnunarsjóðs sveitarfélaga sem greidd verða út á árunum 2006, 2007 og 2008. Þó ekki liggi fyrir hver úthlutun til Húnaþings vestra verði þá má gera ráð fyrir að hún verði allt að 20 millj. kr. árlega. Greiðsla umrædds framlags var hluti samkomulags ríkis og sveitarfélaga um verkaskipti og tekjustofna á árinu 2005. Ljóst er að gera hefði átt ráð fyrir framlaginu í tekjuáætluninni og hefði það breytt niðurstöðu áætlunar sveitarfélagsins fyrir árið 2006 umtalsvert.

Þriggja ára áætlun Húnaþings vestra var samþykkt á fundi sveitarstjórnar þann 9. febrúar sl. Í áætluninni kemur m.a. fram sú áhersla sveitarstjórnar að draga úr rekstrarkostnaði sveitarfélagsins á árunum 2007-2009. Þannig er rekstrarniðurstaða A-hluta jákvæð fyrir öll árin en niðurstaða B-hluta neikvæð. Árlega er gert ráð fyrir 30 millj. kr. til framkvæmda en á tímabilinu verði skuldir sveitarfélagsins lækkaðar um rúmar 90 millj. kr.

Afgreiðsla ofangreindra áætlana sýnir að vilji sveitarstjórnar Húnaþings vestra er að draga úr rekstrarkostnaði og lækka skuldir sveitarfélagsins.”
7. Fram lagt bréf Hestamannafélagsins Þyts þar sem þess er óskað að við endurskoðun á deiliskipulagi fyrir Kirkjuhvamm verði gert ráð fyrir byggingu reiðhallar sem verði ca. 30m.x60m. að stærð. Byggðarráð samþykkir að koma ábendingunni á framfæri.
8. Bréf Heilbrigðisstofnunarinnar Hvammstanga lagt fram. Í bréfinu er tilkynnt að stofnunin hafi ekki lengur þörf fyrir afnot af einbýlishúsnæðinu að Melavegi 15 og að stofnunin sé reiðubúin að afhenda það sveitarfélaginu fyrir 1.apríl nk. Byggðarráð samþykkir að húsnæðið verði auglýst til sölu að lokinni úttekt.
Fundargerð upplesin og samþykkt.

Fundi slitið kl. 12:00.
Hr. Oddur Sigurðarson(sign.),


Skúli Þórðarson(sign.).

Guðný Helga Björnsdóttir(sign.),


Heimir Ágústsson(sign.),

Elín R. Líndal(sign.).
